
ХУЛОСАИ АУДИТОРӢ
оид ба натиҷаи аудити мутобикат ва молиявии Саридораи хнфзн сирри 

давлатии назди Ҳукумати Ҷумҳурии Тоҷикистон дар давраи аз 01.03 соли
2024 то 01.02 соли 2026

1. Хулосаи Палатаи ҳисоби Ҷумҳурии Тоҷикистон мутобиқи 
муқаррароти моддаи 7 Қонун “Дар бораи Палатаи ҳисоби Ҷумҳурии 
Тоҷикистон” ва моддаи 65 Қонун “Дар бораи молияи давлатии Ҷумҳурии 
Тоҷикистон” аз рӯйи натиҷаи чорабиниҳои аудиторӣ дар Саридораи ҳифзи 
сирри давлатии назди Ҳукумати Ҷумҳурии Тоҷикистон дар давраи аз 01.03 
соли 2024 то 01.02 соли 2026 вобаста ба риояи санадҳои меъёрию ҳуқуқии 
соҳавӣ, дурустии банақшагирию истифодабарии маблағҳои буҷетй, 
нигоҳдории моликияти давлатӣ ва таҳияи ҳисоботи ҷамъбастӣ омода 
гардида, дар ҷаласаи ҳайати мушовараи Палатаи ҳисоб баррасӣ ва тасдиқ 
карда шудааст.

2. Саридораи ҳифзи сирри давлатии назди Ҳукумати Ҷумҳурии 
Тоҷикистон (минбаъд - Саридора) тибқи қарори Ҳукумати Ҷумҳурии 
Тоҷикистон ҳамчун макоми махсуси ҳокимияти давлатӣ дар соҳаи таъмини 
ҳифзи сирри давлатӣ дар тамоми қаламрави Ҷумҳурии Тоҷикистон ташкил 
карда шудааст.

2.1. Вазифаҳои асосии Саридора ин татбиқи босамари сиёсати давлатӣ 
дар соҳаи ҳифзи сирри давлатӣ ва ҳифзи техникии иттилоот, дар амал татбиқ 
намудани дастовардҳои илмию техникӣ дар ҷараёни таъсис ва такмили 
низоми ҳифзи сирри давлатӣ ва ҳифзи техникии иттилоот дар мақомоти 
давлатӣ ва ташкилотҳо, тартиби сертификатсияи воситаҳои техникии ҳифзи 
маълумоти дорой сирри давлатӣ, тахия ва барои тасдиқ пешниҳод намудан ба 
Ҳукумати Ҷумҳурии Тоҷикистон, тайёр кардан ва бозомӯзии кадрҳои 
воҳидҳои сохторӣ оид ба ҳифзи сирри давлатии мақомоти давлатӣ, 
ташкилотҳо ва ғайраҳо иборат мебошад.

3. Ҷадвали басти воҳидҳои корни Саридора аз 32 басти корӣ иборат 
буда, аз он роҳбарият 3 басти корӣ, Раёсати ташкили коргузорӣ, назорат ва 
кор бо кадрҳо 7 басти корӣ, бахши таъминоти ҳукукӣ 2 басти корӣ, шуъбаи 
молия ва хоҷагидорӣ 4 басти корӣ ва 16 басти кории дигар барои иҷрои 
корҳои алоқаманд бо сиррӣ давлатӣ тасдиқ карда шудааст.

3.1. Дар давраи таҳти аудит қарор дошта бо мақсади ворид намудани 
тағйиру иловаҳо аз ҷониби масъулини Саридора лоиҳаи Қонун “Дар бораи 
сирри давлатӣ”, лоиҳаи қарори Ҳукумати Ҷумҳурии Тоҷикистон “Дар бораи 
Тартиби додани Рухсатнома барои гузаронидани корхо бо истифодаи 
маълумоти дорой сирри давлатӣ” ва лоиҳаи қарори Хукумати Ҷумҳурии 
Тоҷикистон “Дар бораи Тартиби кор бо ҳуҷҷатҳои дорой муҳри “Барои 
истифодаи хизматӣ” таҳия гардида барои баррасӣ ба Хукумати Ҷумҳурии 
Тоҷикистон пешниҳод карда шудааст. Лоиҳаҳои пешниҳодгардида то имрӯз 
дар баррасии Ҳукумати Ҷумҳурии Тоҷикистон қарор доранд.



3.2. Инчунин дар ин давра ҷиҳати ба роҳ мондани таъминоти методии 
мақомоти давлатӣ ва ташкилотҳо дастурҳои медотй ва таълимй дар соҳаи 
ҳифзи сирри давлатӣ ва ҳифзи техникии иттилоот таҳия карда шудааст. Аз 
ҷумла: Дастури методй “Дар бораи тартиби гузаронидани маҷлисҳои махфй, 
талабот нисбат ба ҳуҷраҳои мақомоти давлатӣ ва ташкилотҳои Ҷумҳурии 
Тоҷикистон, ки дар онҳо маҷлисҳои махфй баргузор мегарданд”, Дастури 
таълимӣ оид ба ҳуқуқ ва уҳдадориҳои шахсони дорои рухсат ба сирри 
давлатӣ, Роҳнамо оид ба тартиби таҳия ва пешниҳоди ҳисоботи омории соҳаи 
сирри давлатй ва ҳифзи техникии иттилоот дар мақомоти давлатй ва 
ташкилотҳои Ҷумҳурии Тоҷикистон, Дастури методӣ оид ба қабул ва 
супоридани маводи махфӣ ва роҳҳои аз зътибор соқит кардани онҳо, Дастури 
медотй оид ба тартиби гузаронидани озмоишхои сертификатсионӣ ва 
аттестатсионӣ дар мақоми низоми махфияти мақомоти давлатй ва 
ташкилотҳо, Дастури методй оид ба пешгирии ифшои сирри давлатй ҳангоми 
омода намудани мавод барои нашри озод, Дастури таълими дар самти 
тартиби таҳияи номгӯйи идоравии маълумоти махфигардонидашаванда дар 
мақомоти давлатй ва ташкилотҳо таҳия гардида мавриди амал қарор дода 
шудааст.

3.3. Дар солҳои 2024 -  2025 аз ҷониби масъулини Саридора мутаносибан 
ба 161 адад ва 134 адад супоришҳои Ҳукумати Ҷумҳурии Тоҷикистон 
ҷавобҳои мушаххас ирсол карда туда, дар 745 ва 667 мақомоти давлатй ва 
ташкилотҳои ҷумҳурӣ санҷиши ҳолати риояи низоми махфият, пешбурди 
коргузории махфӣ ва ҳифзи техникии иттилооти гузаронида шуда, барои 
бартараф намудани камбудиҳои ошкоргардида ба масъулон дастуру тавсияҳо 
дода шудаанд. Дар ин давра, дар маҷмуъ нисбати 290 нафар парвандаи 
ҳуқуқвайронкунии маъмурӣ тартиб дода шуда, бо баррасии ин парвандаҳо 
ҷарима ба маблағи умумии 314463,0 сомонй ҳисоб ва ба буҷети ҷумҳуриявй 
пардохт карда шудааст.

3.4. Сабаби ба суратҳисоби андухтии дар КВД БА “Амонатбонк” буда 
пардохт накардани маблаги аз ҳисоби парвандаҳои ҳуқуқвайронкуниҳои 
маъмурй муайян гардида, оиди ин суратҳисоб ва таснифоти вайронкунии 
қоидаҳои молиявӣ маълумот надоштани масъулини Саридора ба ҳисоб 
меравад.

3.5. Барои вайрон намудани талаботи қонунгузории соҳа дар ин давра 
мутаносибан нисбати 210 нафар ва 103 нафар масъулони мақомоти давлатй 
ва ташкилотҳо ҷазоҳои маъмурй ва интизомй татбиқ гардида, дар 183 ва 121 
мақомоти давлатй ва ташкилотҳои чумхурӣ кӯмаки амалй - методй, семинари 
омӯзишй, конференсияи ҷумҳуриявӣ ва минтакавй, семинари омӯзишй бо 
масъулини васоити ахбори омма баргузор карда шудааст.

4. Маблаггузории Саридора аз ҳисоби маблағҳои буҷетй ва махсуси 
буҷети ҷумҳуриявӣ тибқи сметаҳои алоҳидаи хароҷотӣ барои нигохдории он 
ба амал бароварда мешавад.

4.1. Таҳлилҳо нишон доданд, ки маблаггузории нигохдории Саридора аз 
ҳисоби маблагҳои буҷетй дар соли 2024 тибқи нақшаи аниқшуда 1514,8 ҳазор 
сомонӣ, хароҷотҳои хазинавӣ 1513,4 ҳазор сомонӣ ё 99,9 фоизро ташкил 
додааст.

4.1.1. Муайян гардид, ки дар ин давра иҷрои нақшаи хароҷотҳо аз рӯйи 
гуруҳбандиҳои иқтисодии буҷетӣ (ГИБ) вобаста ба пардохти музди меҳнат ва 
ҳиссаҷудокуниҳо (2.I., 2.2.2.1. ва 2.2.2.2.) 1052,1 ҳазор сомонӣ ё 99,9 фоиз ва 
ҳиссаи он дар таркиби хароҷотҳои умумй 69,5 фоиз, ГИБ 2.2 “Хароҷоти мол 
ва хизматрасониҳо” 461,2 ҳазор сомонӣ ё 99,8 фоиз ва ҳиссаи он дар таркиби 
хароҷотҳои умумй 30,5 фоизро ташкил медиҳад.

4.2. Дар соли 2025 тибқи нақшаи тасдикшудаи маблағгузориҳои буҷетӣ 
2262,0 ҳазор сомонӣ, накшаи аниқшуда 2078,0 хазор сомонӣ, хароҷотҳои 
хазинавӣ 2027,2 ҳазор сомонӣ ё 97,5 фоизро ташкил додааст.

4.2.1. Инчунин дар ин давра муайян гардид, ки иҷрои нақшаи хароҷотҳо 
аз рӯйи ГИБ - ҳои дар муносибат ба пардохти музди меҳнат ва 
ҳиссаҷудокунӣ (2.1., 2.2.2.1. ва 2.2.2.2.) 1592,5 ҳазор сомонӣ ё 97,0 фоиз ва 
ҳиссаи он дар таркиби хароҷотҳои умумй 78,5 фоиз, ГИБ 2.2. “Хароҷоти мол 
ва хизматрасониҳо” 434,6 хазор сомонй ё 97,8 фоиз ва ҳиссаи он дар таркиби 
хароҷотҳои умумй 21,4 фоизро ташкил медиҳад.

4.3. Дар семоҳаи аввали соли 2026 тибқи нақшаи аниқшуда 276,5 ҳазор 
сомонӣ, хароҷотҳои хазинавӣ 276,5 ҳазор сомонӣ ё 100,0 фоизро ташкил 
додааст, ки танҳо барои пардохти музди меҳнати кормандон равона карда 
шудааст.

4.4. Гаҳлилҳо нишон доданд, ки манбаи даромади маблағҳои махсуси 
Саридора аз ҳисоби додани рухсатнома барои гузарондани корҳо бо 
истифодаи сирри давлатӣ, гузаронидани ёрии амалӣ методӣ ва гузарондани 
семинарҳо ба кормандони ҳифзи ҳукуқ ба ҳисоб мераванд.

4.4.1. Ба ҳолати 01.04 соли 2024 бақияи маблағҳои махсуси Саридора
222.5 ҳазор сомонй, дар даври аз 01.04 соли 2024 то 31.03 соли 2026 даромад
264.6 ҳазор сомонй, нақшаи аниқшудаи хароҷотҳо 425,0 ҳазор сомонй, 
хароҷотҳои хазинавӣ 203,8 ҳазор сомониро ташкил намуда, бақия ба охири 
давра 283,3 ҳазор сомониро ташкил медиҳад.

4.4.2. Иҷрои нақшаи хароҷотҳо дар ин давра аз рӯйи ГИБ 2.1. “Пардохти 
музди меҳнати кормандон ва маблағҷудокуниҳои андозӣ” 71,3 ҳазор сомонй 
ё қиссаи он дар таркиби хароҷотҳои умумй 35,0 фоиз, ГИБ 2.2. “Хароҷоти 
мол ва хизматрасониҳо” 43,8 ҳазор сомонй ё ҳиссаи он дар таркиби 
хароҷотҳои умумй 21,5 фоиз ва ГИБ - и 2.7. “Дигар Хароҷотҳо” 88,7 ҳазор 
сомонй ё қиссаи он дар таркиби хароҷотҳои умумй 43,5 фоизро ташкил 
медиҳад.

4.5. Тавре аз гуфтаҳои боло бармеояд ҳаҷми зиёди маблағҳои буҷетй 
асосан барои пардохти музди меҳнат, маблағҷудокуниҳо ба эҳтиёҷоти 
иҷтимой, пардохти хизматрасонии мутахассисон ва пардохти 
хизматрасониҳои коммуналӣ ва қисми дигари маблағҳои ҷудогардида барои 
хариди молу маводҳои арзишдор равона карда шудааст.

5. Аудит муайян намуд, ки татбиқи қарори Ҳукумати Ҷумҳурии 
Тоҷикистон аз 29.07 соли 2022, №377 “Дар бораи Барномаи давлатии 
таҳкими ҳифзи сирри давлатй ва ҳифзи техникии иттилоот дар Ҷумҳурии 
Тоҷикистон барои солҳои 2022-2026” ҳамчун мақомоти калидӣ ба зиммаи 
Саридораи хифзи сирри давлатӣ ва ҳамчун ҳамиҷрочӣ ба зиммаи дигар

вазорату идораҳои дахлдор, мақомотҳои давлатӣ ва ташкилотҳо вогӯзор 
карда шудааст.

5.1. Таҳлилҳо нишон доданд, ки Нақшаи чорабиниҳои амалисозии 
Барнома барои солҳои 2022 -  2026 аз 51 банд бо маблағи 15 589,1 ҳазор 
сомонӣ иборат буда, маблағгузории он аз ҳисоби буҷети ҷумҳуриявӣ муайян 
карда шудааст.

5.2. Аз 51 банди Нақшаи чорабиниҳои барои солҳои татиқи Барнома 
банақшагирифташуда, иҷрои 44 банд ба маблаги 4733,0 ҳазор сомонй дар 
соли 2024 ва иҷрои 36 банд ба маблағи 3529,1 ҳазор сомонй дар соли 2025 
рост меояд.

6. Аудити иҷрои Барнома муайян намуд, ки дар солҳои 2024 -  2025 
мутаносибан аз 44 банд ба маблағи 4733,0 ҳазор сомонӣ ва 36 банд ба 
маблағи 3529,1 ҳазор сомонии банақшагирифташуда, 42 банд ба маблағи 
4611,7 ҳазор сомонӣ ё 97,4 фоиз ва 34 банд ба маблағи 3422,8 ҳазор сомонӣ ё 
97,0 фоиз таъмин гардидаанд.

6.1. Бояд қайд намуд, ки сабаби нопурра иҷро гардидани банди 29 
“Ташкили бозомузии мутахассисони соҳаи ҳифзи техникаи иттилоот ҷиҳати 
баланд бардоштани савияи дониши онҳо дар хориҷи кишвар” ва банди 34 
"‘Баргузории санҷиши риояи низоми махфият дар намояндагиҳои Ҷумҳурии 
Тоҷикистон дар хориҷи кишвар ва ташкил намудани семинарҳои махсуси 
омузишӣ барои кормандони муассисаҳои хориҷии Ҷумҳурии Тоҷикистон” - и 
Нақша чорабинихо ин аз ҷониби Дастгоҳи иҷроияи Президента Ҷумҳурии 
Тоҷикистон надодани иҷозат ба ҳисоб меравад.

7. Арзёбии риояи Фармони Президента Ҷумҳурии Тоҷикистон «Дар 
бораи тадбирҳои вусъат додани ҳисоббаробаркунии ғайринакдӣ» муайян 
намуд, ки масъулини Саридора дар давраи таҳти аудит қарордошта иҷрои 
фармони мазкурра пурра амалӣ намудаанд.

8. Муайян гардид, ки ба аввали солҳои 2025 -  2026 музди меҳнати 
кормандони Саридора пурра пардохт гардида, қарздории музди меҳнат дар 
ин давраҳо вуҷуд надорад.

8.1. Натиҷаи муқоисаи пардохти музди меҳнати кормандони Саридора 
тибқи варақаҳои пардохтии ҳисоботҳои муҳосибӣ нишон дод, ки аз ҷониби 
масъулин дар моҳи июни соли 2025 дар як ҳолат ба Зайнидинзода Ш. музди 
меҳнат маблағи 77,50 сомонӣ барзиёд ҳисоб ва пардохт карда шудааст, ки 
дар рафти чорабинии аудиторӣ ба буҷети дахлдор тавассути суратҳисоби 
дахлдор пардохт карда шуд.

9. Аудити дурустии ҳисоб ва пардохти хароҷоти сафарҳои хизматй 
муайян намуд, ки аз ҷониби масъулин дар 54 ҳолат ба кормандони Саридора 
ба маблағи 12080,0 сомонй аз меъёри муқарраргардида зиёд маблаги 
сафархарҷӣ ҳисоб ва пардохт карда шудааст, ки дар рафти аудит аз зимаи 
шах сони ҳисоботдиҳанда бар rap дон ида ба будет тавассути суратҳисоби 
дахлдор пардохт карда шуд.

10. Дар рафти аудити ҳуҷҷатҳои муҳосибии Саридора вобаста ба 
даромад ва хароҷоти сӯзишворӣ, хароҷоти аз меъёр зиёди сӯзишвории бензин 
дар маҷмуъ дар 1 ҳолат ба маблағи 1757,50 сомонй муайян карда шуд. 
Маблаги аз меъёр зиёд ба хароҷот баровардашудаи маводи сузишворй аз

ҳисоби шахси ҳисобдеҳ пурра ба буҷет тавассути суратҳисоби дахлдор 
пардохт карда шуд.

11. Аудит муайян намуд, ки масъулини Саридора вобаста ба иҷрои Амри 
Президента Ҷумҳурии Тоҷикистон аз 14.06 соли 2025, №АП815 “Дар бораи 
солҳои рушди иқтисоди ракамӣ ва инноватсия” чораҳои зарурӣ андешида, 4 
намуди хизматрасонии музднок, аз қабили баргузории семинарҳои омӯзишй, 
ёрии амалӣ, ба расмиятдарории Рухсатнома барои гузаронидани корҳо бо 
истифодаи маълумоти дорои сирри давлатӣ ва озмоишҳои сертификатсионӣ 
ва аттестасиониро пурра ба роҳ мондаанд.

11.1. Инчунин, дар Саридора ҷиҳати ҳамгироии электронии иттилоотӣ 
байни вазорату идораҳо низоми ягонаи ҳамгироии электронӣ (Edo.egov.tj) 
ташкил гардида, барои ҳар як корманди Саридора ҳуҷраи шахсии электронӣ 
омода ва тибқи низоми мазкур вазъи коргузорӣ, гардиши ҳуҷҷатҳо назорат ва 
иҷро мегарданд.

12. Новобаста аз он, ки Саридора фаъолияти худро дар асоси Низомнома 
ба роҳ монда бошад, ҳам дар давраи таҳти аудит қарордошта аз ҷониби 
масъулин дастовардҳои илмию техникӣ дар ҷараёни таъсис ва такмили 
низоми ҳифзи сирри давлатӣ ва ҳифзи техникии иттилоот амалӣ карда 
нашудааст.

13. Бо назардошти қоидавайронкуниҳои молиявии муайян туда тибқи 
мукаррароти моддаҳои 7, 27 ва 41 Қонун “Дар бораи Палатаи ҳисоби 
Ҷумҳурии Тоҷикистон” ба масъулини Саридора пешниҳоди тавсияҳои зерин 
мувофиқи мақсад мебошад:

- натиҷаи чорабинии аудитории Саридора дар давраҳои аз 01.03 соли 
2024 то 01.02 соли 2026 мавриди баррасӣ қарор дода туда, ҷиҳати бартараф 
намудани камбудию норасоиҳои муайянгардида, тадбирҳои зарурй андешида 
шавад;

- оиди ба куллӣ беҳтар намудани ҳисоботҳои муҳосибй, ислоҳи 
камбудиҳо дар идоракунии молиявӣ ва пешбурди ҳисобдории муҳосибӣ ва 
таъмини хароҷоти мақсадноки маблағҳои пешбинишудаи буҷетй, тадбирҳои 
амалӣ андешад;

- тартиби дурустии ҳисоб ва пардохт намудани хароҷоти сафарҳои 
хизматӣ тибқи талаботи ҷойдошта амалӣ карда шавад;

- талаботи қарори Ҳукумати Ҷумҳурии Тоҷикистон таҳти №437 аз 07.09 
соли 2001 “Дар бораи меъёри моҳонаи хароҷоти сузишворӣ ба як адад 
нақлиёти сабукрави хизмати ва истифодабари нақлиёти шахси дар сафарҳои 
хизматӣ” маводҳои сӯзишвори риоя карда шавад;

- иҷрои Барномаҳои давлатии сохавй пурра риоя карда шавад;
- минбаъд маблағи аз ҳисоби парвандаҳои ҳуқуқвайронкуниҳои маъмурӣ 

муайян гардида дар асоси таснифоти вайронкунии коидаҳои молиявӣ ба 
суратҳисоби андухтии дар КВД БА “Амонатбонк” кушодашуда пардохт 
карда шавад.

Сараудитор


